
	नेशनल फर्टिलाइज़र्स लिमिटेड
हिन्दी अनुभाग, कारपोरेट कार्यालय, नोएडा


हिन्दी में डिक्टेशन देने के लिये अधिकारियों को 
नकद पुरस्कार / प्रोत्साहन देने की योजना 

1.
योजना का नाम
इस योजना का नाम ''हिन्दी डिक्टेशन नकद पुरस्कार / प्रोत्साहन योजना '' है।
2.
पात्रता
इस योजना में नेशनल फर्टिलाइज़र्स लिमिटेड के कारपोरेट कार्यालय तथा केन्द्रीय विपणन कार्यालय के सभी अधिकारी भाग ले सकते हैं।
एन.एफ.एल. के यूनिटों / आंचलिक कार्यालयों में भी यह योजना समान रुप से लागू होगी । प्रत्येक यूनिट तथा आंचलिक कार्यालय के लिये निम्नलिखित अनुसार पुरस्कारों की अलग-अलग व्यवस्था की जायेगी । क्षेत्रीय विपणन कार्यालयों के अधिकारी अपने संबंधित आंचलिक कार्यालय की योजना में शामिल होंगे ।
राजभाषा कार्यान्वयन के कार्य से जुड़े अधिकारी (हिन्दी अधिकारी आदि) इस योजना में भाग लेने के पात्र नहीं होंगे । तथापि, अन्य अधिकारी जो  राजभाषा सम्बन्धी कार्य  देखते है,  यदि वे राजभाषा सम्बन्धी कार्य के अलावा कोई अन्य कार्य हिन्दी मे करते है तो उस कार्य के लिये वे इस योजना मे भाग ले सकते है । 

जो अधिकारी हिन्दी में कार्य करने के लिये लागू नकद प्रोत्साहन/पुरस्कार योजना में भाग लेते हैं, वे भी इस योजना के अधीन पुरस्कार के पात्र नहीं 
होंगे ।
3.
अवधि 

योजना की अवधि एक वर्ष होगी जो प्रत्येक वर्ष 1 अप्रैल, से आरम्भ होकर 31 मार्च को समाप्त होगी ।
4.
पुरस्कार / प्रोत्साहन 

इस योजना के अंर्तगत निम्नलिखित अनुसार पुरस्कार देय होंगे :
	पुरस्कार

	श्रेणी
	संख्या
	राशि (` में)

	प्रथम
	एक
	` 1000

	द्वितीय
	दो
	` 800/- प्रत्येक

	तृतीय
	तीन
	` 500/- प्रत्येक


.......जारी 2/-

5.
मूल्यांकन
i) जो अधिकारी योजना की अवधि के दौरान हिन्दी में डिक्टेशन देते हैं, उनके निजी सहायक/निजी सचिव, स्टैनों आदि अपने अधिकारी द्वारा डिक्टेट किये गये नोट्स/पत्रों के शब्दों की संख्या का रिकार्ड संलग्न फार्म -1 में रखेंगे । वर्ष के अंत में यह रिकार्ड संबंधित अधिकारी के माध्यम से हिन्दी अनुभाग को  दिया जायेगा । शब्दों की संख्या के रिकार्ड के साथ डिक्टेट किये गये नोट्स/पत्रों के 5 नमूने भी भेजे जायेंगे ताकि कार्य की मात्रा के साथ-साथ कार्य की क्वालिटी का मूल्यांकन भी किया जा सके ।
ii) प्राप्त प्रविष्टियों को मूल्यांकन हेतु मूल्यांकन-समिति के समक्ष प्रस्तुत किया जायेगा ।    कारपोरेट कार्यालय मे मूल्यांकन समिति का गठन  मानव संसाधन विभाग के प्रमुख के अनुमोदन से किया जायेगा जिसमे  निम्नलिखित शामिल होंगे :
उप महा प्रबन्धक अथवा उच्च  स्तर के अधिकारी
वित्त एवं  लेखा विभाग का  प्रतिनिधि
हिन्दी अनुभाग का एक अधिकारी
iii) यूनिट इस समिति का गठन अपनी सुविधानुसार करेंगे तथा प्रविष्टियो का मूल्यांकन अपने स्तर पर करेगे । आंचलिक कार्यालयों के संबंध में पुरस्कारों का निर्धारण कारपोरेट कार्यालय में गठित मूल्यांकन समिति द्वारा किया जाएगा । 

iv) मूल्यांकन के लिये कुल 100 अंक रखे जायेंगे जिनमें से 70 अंक कार्य की मात्रा के तथा 30 अंक कार्य के स्वरुप, विचारों की स्पष्टता तथा भाषा की सरलता के लिये होंगे ।
v) जिन अधिकारियों की मातृभाषा तमिल, तेलुगु, कन्नड़, मलयालम, बंगाली, उडिया या असमिया होगी उन्हें 20 प्रतिशत तक अतिरिक्त अंको का लाभ दिया जायेगा जिसका निर्धारण मूल्यांकन समिति करेगी । लेकिन ऐसा करते समय समिति उन अधिकारियों के काम के स्तर को भी ध्यान में रखेगी जो अन्यथा क्रम में ऊपर हैं ।
6.
सामान्य
i)
अधिकारियों द्वारा जीते गए पुरस्कार का, उसके सेवा रिकार्ड में, उचित उल्लेख किया जायेगा ।
ii)
पुरस्कार समारोह पूर्वक, किसी राष्ट्रीय पर्व अथवा विशेष तौर पर आयोजित समारोह में प्रदान किये जायेंगे ।
.......जारी 3/-

iii)
अगर योजना के किसी प्रावधान की व्याख्या में कोई शंका होती है तो मामला कारपोरेट कार्यालय मे मानव संसाधन विभाग के प्रमुख के समक्ष प्रस्तुत किया जायेगा।
iv)
इस योजना के अधीन प्राप्त होने वाला पुरस्कार किसी भी परिस्थिति में वेतन नहीं समझा जायेगा और उसे वेतन पर मिलने वाले किन्हीं भी परिणामी लाभों के लिये नहीं गिना जायेगा ।
vi) कंपनी के पास यह अधिकार सुरक्षित है कि वह कोई भी कारण बताए या पूर्व सूचना दिये बिना, इस योजना में संशोधन कर सकती है या समस्त योजना या उसके किसी भाग को वापिस ले सकती है ।
-------------

प्रोफार्मा
हिंदी डिक्टेशन का रिकार्ड के लिए प्रोफार्मा
	दिनांक
	फाइलों/ पत्रों आदि का संदर्भ जिसमें हिन्दी डिक्टेशन दी गई
	प्रयुक्त हिन्दी शब्दों की संख्या
	आशुलिपिक/ सचिव के हस्ताक्षर
	संबंधित अधिकारी के हस्ताक्षर  (सप्ताह में एक बार)

